




 SEQ CHAPTER \h \r 1Bai da Tem Baka
Tekst: Efesi 5:15. Loekoe boen na fa oen waka; no waka leki dom soema, ma leki koniman. 16. Bai da tem baka, bikasi dem dei de takroe.  17. Foe dat'ede, no de dom, ma froestan san Masra wani.
I. 
Lobiwan, da tem disi wi de na grontapoe de sjatoe.  Wi no de langa dja.  

A. 
Psalm 90:1. MASRA, Joe ben de wi tanpresi gi ala wi bakatem pikin.  2. Fosi dem bergi ben meki, en fosi Joe ben meki grontapoe, foe teego Joe de Gado.  3. Joe ben drai libisoema go na pori, en Joe ben taki: Drai kom baka, oen pikin foe libisoema.  4. Bikasi na ini Joe ai, wan doesoen jari de leki esde di a ben pasa, leki wan wakti na neti.  5. Joe ben tjari dem gowe leki nanga wan floedoe; dem de leki dem di sribi; na ini da mamanten, dem de leki grasi disi de opo.  6. Na mamanten a de komopo, en a gro moi, en netitem dem koti hem, en a kom drei... 9. Bikasi ala wi dei ben pasa gowe na ini Joe hatibron, wi libi wi jari leki wan tori disi dem taki.  10. Dem dei foe wi jari de sebi tenti jari, efoe nanga tranga dem doro aiti tenti jari, tokoe dem tranga de wroko nanga sari; bikasi dem koti dem esi poeroe, en wi frei gowe.  11. Soema sabi da krakti foe Joe hatibron? So leki Joe frede de, so Joe hatibron de toe.  12. Leri wi foe nomroe wi dei, so dati wi kan poti wi hati foe kisi sabi.
B. 
I Petrus 1:23. Leki soema disi de gebore njoen baka, no doro siri disi kan pori, ma doro siri disi noiti kan pori, doro da woortoe foe Gado, disi de libi en tan foe teego.  24. Bikasi ala skin de leki grasi, en da glori foe libisoema de leki wan sabana bromiki. Da grasi sa kom drei, en da bromiki sa fadon;  25. Ma da woortoe foe Masra de tan foe teego. En disi de da woortoe disi dem ben preiki gi oen doro da boen njoensoe.
C. 
Jakobus 1:10. Ma meki da goedoeman prisiri bikasi dem sa saka hem na ondro; bikasi leki da bromiki foe da gron, a sa pasa gowe.  11. Bikasi te da zon opo nanga wan faja winti, en a meki da grasi kom drei, dan da bromiki foe hem fadon, en da moi fasi foe hem de pori; so srefi, da goedoeman sa drei gowe na ini hem pasi.
D. 
So wi moesoe loekoe boen fa wi gebruiki wi tijd, en denki dati da sieli sa tan wan presi foe teego - ma pe?

II. 
Dem dei de takroe: Da tem foe grontapoe ben kom moro ogri dei foe dei

A. 
II Tim. 3:1. Disi joe moesoe sabi toe; dati na ini dem laasti dei, takroe tem sa kom;  2. Bikasi soema sa lobi demsrefi; dem sa abi bigi-ai nanga bigi-membre; dem sa prodo, dem sa kosi Gado; dem no sa gi jesi na dem bigisoema; dem no sa gi grantangi; dem no sa de santa;  3. Dem no sa lobi dem famiri; dem sa broko akkorderi; dem sa de falsi getuigi; dem no sa dwingi demsrefi; dem sa abi faja-hati; dem sa veragti dem soema disi de boen;  4. Dem sa de toriman, dem sa abi tranga jesi; dem sa abi hei-membre, dem sa lobi dem prisiri moro leki dem lobi Gado;   5. Dem sa sori wan sortoe dorosei Gado-fasi, ma dem no sa abi da krakti foe dati; joe moesoe drai gowe foe dem sortoe soema disi.  6. Bikasi dem sortoe soema disi kroipi go na ini dem oso, en dem tjari dem dom oema disi de lai nanga sondoe gowe na ini katibo, disi dem foeroe lostoe ben tjari dem gowe.  7. Alatem dem leri, ma noiti dem kan kom sabi da waarheid.
III. 
Fa wi kan wroko wan boen fasi na so wan tem nanga da tem disi Gado gi wi?  Efesi 5:1. Foe dat'ede, leki lobi pikin, waka na baka Gado;  2. En waka na ini lobi, so leki Kristus ben lobi wi toe, en A ben gi Hemsrefi abra leki wan switi smeri ofrandi na Gado foe wi ede.  3. Ma so leki a de fiti gi dem santawan, oen no moesoe gi pasi foe dem taki wan leisi srefi dati hoeroe efoe ala sortoe fisti sani efoe bigi-ai de na oen mindri;  4. Efoe fisti-taki efoe soso tak'taki efoe spotoe, disi no de fiti, ma oen moesoe gi grantangi.  5. Bikasi disi oen sabi, dati no wan hoeroeman efoe doti soema efoe bigi-ai soema (disi de wan soema disi dini afgodrei), abi wan pisi na ini da kownoekondre foe Kristus nanga Gado.  6. No gi wan soema pasi foe kori oen nanga soso tak'taki; bikasi foe dem sani disi, da hatibron foe Gado de fadon na tapoe dem tranga-jesi pikin.  7. Foe dat'ede, no wroko makandra nanga dem.  8. Bikasi fosi oen ben doengroe, ma now oen tron leti na ini Masra; waka leki pikin foe leti.
A. 
Bepaalde sani wi moesoe poti na wan sei

1. 
Hoeroedoe

2. 
Fisti sani

3. 
Bigi ai

4. 
Soso tak’taki efoe spotoe

B. 
Gado hati bron tapoe dem soema disi no wani fika dem sondoe

C. 
Wi no moesoe wroko samen nanga soema disi abi so wan manieri

D. 
Wi ben de doengroe, ma wi de leti na ini Masra, so wi moesoe waka leki pikin foe leti

IV. 
Wi moesoe waka na ini da krakti foe da Santa Jeje: Efesi 5:9. (Bikasi da froktoe foe da Jeje de na ini ala boen-fasi nanga gerechtigheid nanga waarheid;)  10. Tesi san de boen na ini da ai foe Masra,  11. En no moksi nanga dem wroko foe doengroe disi no meki froktoe, ma vermane dem.  12. Bikasi a de wan sjem-sani foe taki srefi abra dem sani disi dem doe kibri-fasi.  13. Ma da leti sori krin da fasi foe ala dem sani disi; bikasi da sani disi sori dem krin de leti.  14. Foe dat'ede, A taki: Wiki, joe disi de sribi, en opo foe dede, en Kristus sa gi joe leti.  15. Loekoe boen na fa oen waka; no waka leki dom soema, ma leki koniman.  16. Bai da tem baka, bikasi dem dei de takroe.  17. Foe dat'ede, no de dom, ma froestan san Masra wani.
A. 
Wi moesoe waka na ini da Jeje foe Gado

B. 
Wi moesoe ondrosoekoe en tesi san disi de boen na ini da ai foe Gado.  A no de sari foe wi vermijd da ogri nomo, ma wi moesoe soekoe da boen

C. 
Wi moesoe wiki leki bribiwan

D. 
Wi moesoe waka na ini da leti leki koniman

V. 
Efesi 5:18. En no kom droengoe nanga wini, bikasi dati de jajo-libi; ma foeroe nanga da Santa Jeje;  19. En taki nanga makandra na ini psalm nanga singi nanga jeje-singi; singi switi na ini oen hati na Masra.  20. Alatem oen moesoe gi grantangi foe alasani na Gado da Tata na ini da nem foe wi Masra Jezus Kristus. 21. Saka oensrefi wan na trawan ondro na ini da frede foe Gado.
A. 
Wi moesoe foeroe nanga da Jeje foe Gado

B. 
Dan wi sa taki makandra na ini psalm, singi & jeje-singi

C. 
Wi sa gi grantangi alatem - foe poti wi libi na ini da anoe foe Gado

D. 
En wi sa sori saka-fasi

VI. 
Dan wi sa si dati wi moesoe loekoe boen na ini wantoe relatie:

A. 
Man nanga frow: Efesi 5:22. Oen wefi, saka oensrefi na oen egi masra ondro, so leki na ondro Masra srefi.  23. Bikasi da masra de da hede foe da wefi so leki Kristus de da hede foe da kerki; en A de da verloesoeman foe da skin.  24. Foe dat'ede, so leki da kerki moesoe saka na Kristus ondro, meki dem wefi saka na dem egi masra ondro na ini alasani.  25. Oen masra, lobi oen wefi so leki Kristus ben lobi da kerki toe, en A ben gi Hemsrefi abra foe hem ede;  26. So dati A kan meki hem kom santa, en A kan krini hem nanga da wasi foe watra doro da woortoe;  27. So dati A kan gi Hemsrefi wan glori kerki, disi no abi wan flaka efoe ploi efoe iniwan sani leki dati, ma dati a sa de santa en sondro foutoe.  28. Dem mansoema moesoe lobi dem wefi leki dem egi skin. Da soema disi lobi hem wefi lobi hemsrefi.  29. Bikasi no wan soema hati de bron na tapoe hem egi skin, ma a sorgoe foe hem, en a lobi hem, so leki Masra sorgoe foe da kerki en A lobi hem.  30. Bikasi wi de pisi foe Hem skin, foe Hem meti nanga Hem bonjo.  31. Foe dat'ede wan man sa libi hem tata nanga hem mama, en a sa hanga makandra nanga hem wefi, en dem toe sa de wan skin.  32. Disi de wan dipi kibri-tori; ma mi taki abra Kristus nanga da kerki.  33. Tokoe, meki ibriwan foe oen lobi hem egi wefi so leki a lobi hemsrefi, en meki da wefi respeki hem masra.
B. 
Pikin nanga bigi soema: Efesi 6:1. Oen pikin, gi jesi na oen bigisoema na ini Masra, bikasi disi de leti.  2. Respeki oen tata nanga oen mama: (disi de da fosi komanderi nanga wan pramisi;)  3. So dati a sa waka boen nanga joe, en dati oen sa libi langa na grontapoe.  4. En oen tata, no kwinsi oen pikin foe kisi hatibron, ma kweki dem na ini da sorgoe nanga da vermane foe Masra.
C. 
Wrokoman nanga basi: Efesi 6:5. Oen slafoe, gi jesi na oen masra na skin-fasi nanga frede nanga beifi, nanga oen heri hati, so leki na Kristus srefi;  6. No foe meki dem ai loekoe na oen leki boen dinari foe gi libisoema prisiri, ma leki dinari foe Kristus, disi doe da wani foe Gado komopo foe oen hati,  7. Foe wroko nanga boen wani gi Masra, en no gi libisoema.  8. Oen moesoe sabi dati foe ibri boen sani dati wan soema de doe, a sa kisi hem paiman foe Masra, alwasi a de wan slafoe efoe friman.  9. En oen masra, wroko na da srefi fasi nanga dem (slafoe), en hori oensrefi foe no dreigi dem, foe di oen sabi dati oen abi wan Masra na ini hemel toe; en A no loekoe na soema persoon.
VII. 
Te foe kaba, wi moesoe feti agensi didibri, en gebruiki dem wapen disi A gi wi: Efesi 6:10. Te foe kaba, mi brada, de tranga na ini Masra nanga da krakti foe Hem makti.  11. Weri da heri feti-krosi foe Gado, so dati oen kan tanapoe agensi dem triki foe didibri.  12. Bikasi wi no feti agensi skin nanga broedoe, ma agensi dem fesiman, agensi dem maktiwan, agensi dem hedeman foe doengroe foe disi grontapoe, agensi jeje takroedoe na ini hei presi.  13. Foe dat'ede, weri da heri fetisani foe Gado, so dati oen kan tanapoe agensi dem na ini da ogri dei, en di oen ben doe alasani, foe tanapoe ete.  14. Foe dat'ede tanapoe, en tai waarheid lontoe oen mindri, en weri gerechtigheid na tapoe oen borsoe;  15. En weri soesoe na oen foetoe foe tan faste foe tjari da boen njoensoe foe vrede.  16. Moro fara, weri da schild foe bribi; nanga dati oen kan kiri ala dem faja-peiri foe da ogriwan.  17. En weri da feti-hati foe verloesoe, nanga da howroe foe da Jeje, disi de da woortoe foe Gado.  18. Begi alatem nanga ala begi nanga djeme na ini da Jeje, en loekoe boen nanga ala pasensi nanga begi gi ala santawan;
VIII. 
Lobiwan, wi moesoe bai wi tem baka.

A. 
Da tem de sjatoe

B. 
Da tem de takroe

C. 
Da wroko de foeroe

D. 
Wan dei wi moesoe kom na fesi foe Jezus Kristus - en san wi ben doe na grontapoe sa sori san A sa doe nanga wi na ini hemel

1. 
Dem pontoe: Lukas 19:11. En di dem ben jere dem sani disi, A ben taki wan gersi-tori gi dem, bikasi dem ben de krosibei na Jerusalem, en bikasi dem ben denki dati da kownoekondre foe Gado sa sori hemsrefi wantemwantem.  12. Foe dat'ede A ben taki: Wan fesiman ben go na wan farawe kondre foe kisi wan kownoekondre gi hemsrefi, en dan foe drai kom baka.  13. En a ben kari hem tien dinari kom, en a ben gi dem tien pontoe moni, en a ben taki: Wroko te leki mi sa kom baka.  14. Ma dem kondre soema foe hem kownoekondre no ben lobi hem, en dem ben seni wan boskopoe go na hem baka taki: Wi no wani abi da man disi leki kownoe na wi tapoe.  15. En a ben pasa so dati di a ben kom baka, foe di a ben kisi da kownoekondre kaba, dan a ben komanderi dati dem moesoe kari ala dem dinari disi a ben gi da moni kom na hem, foe a kan sabi omeni moni ibri man ben kisi nanga hem wroko.  16. Dan da fosi dinari ben kom en a ben taki: Masra, joe pontoe ben kisi tien pontoe moro.  17. En a ben taki gi hem taki: A boen, joe boen dinari; bikasi joe ben de getrouw nanga wan pikin sani, joe sa de basi abra tien foto.  18. En di foe toe dinari ben kom en a ben taki: Masra, joe pontoe ben kisi feifi pontoe moro.  19. So srefi, a ben taki gi hem taki: Joe sa de basi abra feifi foto toe.  20. En wan trawan ben kom en a ben taki: Masra, loekoe, joe pontoe de dja, disi mi ben kibri gi joe na ini wan doekoe;  21. Bikasi mi ben frede joe, bikasi joe de wan tranga-hati soema; joe teki sani pe joe no ben poti, en joe koti pe joe no ben zaai.  22. En a ben piki hem baka taki: Mi sa kroetoe joe nanga san ben komopo foe joe egi mofo, joe ogri dinari. Joe ben sabi dati mi de wan tranga-hati soema, en mi teki san mi no ben poti, en mi koti san mi no ben zaai.  23. Dan foe san'ede joe no ben poti mi moni na bangi, so dati te mi ben kom baka, dan mi ben sa kisi mi moni baka nanga intres?  24. En a ben taki gi dem soema disi ben tanapoe na sei taki: Poeroe da pontoe foe hem, en gi dati na da soema disi abi tien pontoe.  25. (En dem ben taki gi Hem taki: Masra, a abi tien pontoe kaba.)  26. Bikasi Mi taki gi oen taki: Ibri soema disi abi sa kisi moro foeroe; en foe da soema disi no abi, dem sa poeroe dem sani disi a abi srefi foe hem.  27. Ma foe dem feanti disi no ben wani Mi foe tron kownoe na dem tapoe, tjari dem kom dja, en kiri dem na Mi fesi.
2. 
Da kroetoe stoeroe foe Kristus

a. 
II Kor. 5:9. En wi wroko foe dati, so dati efoe wi de, efoe wi no de, tokoe Masra abi prisiri nanga wi. 10. Bikasi wi alamala moesoe kom na fesi foe da kroetoe-stoeroe foe Kristus, foe ibri soema sa kisi dem sani disi a ben doe na ini hem skin, so leki a ben doe, efoe boen, efoe ogri.
b. 
Romeini 14:10. Ma foe san'ede joe kroetoe joe brada? En foe san'ede joe loekoe na joe brada leki a de lagi? Bikasi wi alamala sa tanapoe na fesi foe da kroetoe-stoeroe foe Kristus.11. Bikasi a de skrifi taki: So leki Mi de libi: so Masra de taki: Ibri kindi sa boigi gi Mi, en ibri tongo sa bekenti na Gado.12. We dan, ibriwan foe wi moesoe taki foe hemsrefi na fesi foe Gado
c. 
I Kor. 3:10-15 10. So leki da gnade foe Gado ben gi mi, leki wan koni bouw-meester mi ben seti da fondamenti, en wan trawan ben bouw na hem tapoe. Ma meki ibri soema loekoe boen fa a de bouw na hem tapoe.  11. Bikasi no wan soema kan seti wan tra fondamenti boiti da wan disi ben seti kaba, disi de Jezus Kristus.  12. Now efoe iniwan soema bouw na tapoe da fondamenti disi nanga gowtoe, sorfoe, diri ston, oedoe, drei grasi, efoe aleisi boeba;  13. Ibriwan soema wroko sa kom na krin, bikasi da dei sa sori dati; bikasi da faja sa sori hem, bikasi a sa kom na krin nanga faja; en da faja sa tesi ibri soema wroko, foe si sortoe wroko a de.  14. Efoe iniwan soema wroko sa tan disi a ben bouw na tapoe, dan a sa kisi hem paiman.  15. Ma efoe iniwan soema wroko sa bron, dan a sa lasi dati, ma hemsrefi sa feni verloesoe, tokoe so leki doro faja.
IX. 
Lobiwan, wi moesoe bai da tem baka, bikasi dem dei de ogri

A. 
Da tem de sjatoe

B. 
Foe teego de langa

C. 
Da tem de ogri

D. 
Wi sa kom na fesi foe da kroetoe-stoeroe foe Kristus

E. 
Gado sori wi kaba san A verwakti

F. 
Gado gi wi da Santa Jeje foe gi wi da krakti foe gi Hem jesi

G. 
Wi bouw wan oso foe teego.  Libisoema bouw foe tide & tamara, ma te foe kaba, da sani foe dem kaba.  Ma wi bouw foe teego.  Mt. 7:24. Foe dat'ede, da soema disi de jere dem woortoe foe Mi, en disi de doe dem toe, de leki wan koniman, disi bouw hem oso na wan klipston tapoe.  25. En da alen ben fadon, en da floedoe ben kom, en bigi winti ben wai, en naki da oso, tokoe a no ben fadon, bikasi dem ben bouw hem na wan klipston tapoe.  26. Ma ibriwan soema disi de jere dem woortoe foe Mi, ma a no doe dem, de leki wan dom soema, disi ben bouw hem oso na santi tapoe;  27. En da alen ben fadon, en da floedoe ben kom, en bigi winti ben wai, en naki da oso, en a ben fadon wan ogri fadon.

